
51. శైవ వైష్ణవాది, వివిధమతములవారు, వివిధ విధముల సేవించుట వలన దేవుఁడొక్కఁడే యనుటెట్లు?




అంబరిల్లయనన్, గొడుగనఁగ ఛత్ర 

మనఁగ, నాంగ్లాంధ్ర, దైవభాషాంతరముల 

నొక్కవస్తువయిన యట్లె, యొప్పుదేవుఁ

డొక్కఁడయి పెక్కునామంబు లొనర ననఘ!





52. అదృశ్యుఁడగు దేవుఁడుండెనని తెలియు టెట్లు?




చలితములౌమహీజములశాఖ లగోచరుఁడైన వాయువుం 

దెలిపినయట్లు, జ్యోతిషముతీఱు పరాగవిధంబుఁ దెల్పున 

ట్టుల, భగవంతుఁడుండుటకడున్ ధ్రువమంచును, దెల్పుసృష్టి వృ

ద్ధి, లయము, లన్న కార్యములె, తేటగ నింక వచింపనేటికిన్





53. లక్ష్మీనివాసస్థానములు




శూరులబాహులన్ సుకవిసూక్తుల సాధ్వులయాననంబులన్ 

వారణ, వాజివర్యముల, వారిరుహంబుల, గోవృషంబులన్ 

సారసుగంధపుష్ప, ఫల, చారువనంబుల, సస్యభూములన్

హారిహిరణ్యరౌప్యముల, నద్దములన్ సిరియుండు మాధవా!





54. శమీపూజా సమయ ప్రయాణక్రమము




మొదలుర్వీశ, కవీశ, దంతియుగ, మాముందప్సరస్సంశయా 

స్పదలౌవేశ్యలనాట్య, మక్కెలనదైవ ప్రార్ధనార్యాళి, ప్ర 

క్కదెసన్ బంధులుఁబ్రాడ్వివాకు, లితరగ్రామాగతుల్రాఁ గడు

న్మదిఁబొంగించెను జమ్మికేగెడు ప్రయాణంబెల్ల వాద్యంబులన్





55. మద్రాసులో శ్రీకానాటు ప్రభువును శ్రీరాజావారు సందర్శించి చనుదెంచుట 




ఈనాఁటికొదవిన కానాటునృపు సభ

          నున్నతోచితపీఠ మొనరుటకును

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 26 ఆగస్టు 2020న 14:22కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

